
Bharatam Punyaspadam Bhoh

భారతం పుణ్యాస్పదం భోః

భారతం పుణ్యాస్పదం భోః!పుణ్యపురుషం భారతమ్ ।
వన్దతాం  సంసేవతాం తాం పుణ్యభూమిం భారతమ్ ॥ధ్రువమ్  ॥

త్యాగశీలాద్భరత్మునితో రాష్ట్రమేతత్  భారతం
శౌర్యవాన్ దౌష్యన్తిరాసీత్తదిహ దేశో భారతమ్ ।

భ్రాతృదేవాద్భరతనృపతేరేష  దేశో భారతం
భాసి నిరతాః పూర్వజా ఇహ తద్ధి దేశో భారతమ్ ॥ ౧॥

జ్ఞానకిరణాః  ప్రథమముదితాః  జ్ఞానభూమౌ  భారతే
శూరవీరా రేజిరేఽత్ర చ కర్మభూమౌ భారతే ।

శక్తిమత్త్వం  దృఢమిహాసీత్ పుణ్యభూమౌ భారతే
బుద్ధసిద్ధాశ్శుద్ధసత్త్వా    బహవ ఆసన్ భారతే ॥౨॥

కర్మపూతాః శక్తిదూతా  ఉద్గతా  ఇహ భారతాత్
విమలకాన్తిజ్ఞానశాఖా  నిస్సృతా ఇహ భారతాత్ ।

సత్యశాన్త్యోస్సత్ప్రవృత్తిర్నిర్గతా  ఇహ భారతాత్
విశ్వజనతా సర్వమలభత సర్వమిత్రాద్భారతాత్  ॥ ౩॥

